
ԱՌ Չ ԻՆ Ք Մ Ե

Հանրական մղձաւանջ մը դարձած է
այսօր ափերէ ափ ցրուած հայութեան
համար ինքնապահպանումի հարցը: Ու
խմբագիրներ ամանորի սեմին՝ կը բանա-
ձեւեն տեսութ-ււններ, մաղթանքներ՝ ար-
ծարծելու խարոյկը ազգասիրական զգաւ
ցումներու: <<Բազմավէպ>> այդ պարտքը
կատարած է ամէն տարի, ընդհանուր ներ-
դաշնակութեան հետ խառնելով իր ձայնն
ալ, ջերմացնելով սրտերը եւ լոյսի կայծ
մը նետելով մտքերու համար: Դիւրին է
ազգային կեանքը հոն՝ ուր կայ սրտե՞րու
միութ-ււն, եւ մանաւանդ կայ գործի,
նոյն նպատակին ձգտող ծրագիրներու
ներքին համերաշխութիւն եւ համընթա-
ցութ-ււն: Բայց ո՜րքան այլազան է ընդ-
հանուր պատկերը Սփիւռքի հայութեան,
որ ստիպողաբար կապուած է հիւրընկա-
լող երկիրներու քաղաքական, ընկերային
պայմաններուն: Ցրուած ոյժ մըն է հետե_

ԲԱԶՄԱՎԷՊ

Ա Վ Է Պ
ՀԱՆԴԻՍԱՐԱՆ

- ԳԻՏԱԿԱՆ - ԲԱՐՈՅԱԿԱՆ

ՅՈՒՆՈՒԱՐ-ՓԵՏՐՈՒԱՐ
ԹԻՒ 1-2

ՄՇԱԿՈՅ ԹԻՆ

Նաբար հայ զանգուածինը, եւ ենթարկ-
ուած այլեւայլ ազգերու օրէնքներուն,

պարտադրութ-ււններուն, եւ ցաւալի է ը-
սել՝ նաեւ երբեմն կաշկանդումներուն:

Բայց հայ ոգին, եթէ յաղթած է դարեւ
րու, պիտի յաղթէ նաեւ տարիներու: Լը-
քում ոչ երբեք: Ցեղային իրաւունքներու

ձայնը հզօր է, հզօ՛ր է նաեւ արդարու-
թեան ձայնը, որ պիտի չուշանայ յայտ-
նուելու ուշ կամ կանուխ երբ հասնի ժա-
մը, գրուած Նախախնամութեան տոմարին
մէջ: Ի՞նչ է պարտականութիւնը մէն մի
հայուն: Յուսալ եւ սիրել: Յուսալ ապա-
գային վրայ եւ սիրել իր ազգակիցները
ո՛ւր ալ ըլլան անոնք, եւ ցանկալ համա_
զանգուածային միութ-աա,, հալեցնելով
ընդհանուր շահին մէջ անհատական տեւ
սութիւնները, անձնական շահադիտու-
թ-իւնները:

Ներկայիս սիրոյ եւ գուրգուրանքի մի-

ակ առարկան բոլոր հայերու համար ան-
խըտիր՝ ըլլալու է ազգային լեզուի եւ մը-
շակոյթի փրկութիւնը: Ս. Մեսրոպէն ա-
ւանդուած փրկութեան այդ լաստը չէ՞
ապահոված մեզի ցարդ գոյութ-ան իրա
ւունքը, երբ աղէտներ, երբ գաղթակաւ
նութիւններ, երբ պատերազմներ առած
տարած են բեկորները մեր ժողովուրդին
ու նետած օտար ափեր: Այդ խլեակները,
այդ բոկոտն մանկութ-ււնը եւ պատանե-
կութ-իւնը ի՞նչպէս փրկուած է. - կառչեւ
լով մի միայն իր լեզուին, իր պատմու-
թեան, եւ ընդհանուր միակ արտայայ-
տութեամբ՝ իր մշակոյթ-ին:

Ահա ճիշտ բառը. ահա եւ անոր իսկա-
կան նշանակութ-ււնը լաստ ազգային փըր-
կութեան : Կարելի՞ է տարակոյսի տակ
առնել զայն, կարելի՞ է պահ մը դեդեւիլ
անոր կատարած անսահման դերին մասին,
որով երկարաձգուած է կեանքը գաղութա-հայութեան: Մշակոյթ է ամէն ինչ՝ որկապ ունի ազգային գոյնի, հայ ծէսի,
հայ խորհելակերպի, հայ պատմութեան,
հայ գրականութեան, հայ երգի հետ: Այս
առընչութ-իւնը սերտ է եւ խոր արմատնեւ
րով կապուած հայ հոգիին հետ,
գտնուի ան, քանի որ սրտէն կը բղխի

ուր ալ
եւմտքի բեղնաւորումին տակ կ՛ուռճանայ,կը ծաւալի, կը պտղաբերէ: Սրտի ճամբահդիւրին է՝ երբ մտքի հաղորդականու_

թիւնը, երբ մտքի լոյսին գծած ուղին՝
համաձայն կ*ընթ,անայ ազգային զգացում_ներուն: Ծրագիր եւ ուղղութ-իւն անհրա-
ժեշտ պայմանն է ո՛ր եւ է գործի մը
ջողութեան: Պիտի ըսեն շատեր՝ ունինք

յա-
մենք ալ ծրագիր, ունինք մանաւանդ կազ-
մակերպութիւններ՝ բազմադիմի ենթա-
բաժանումներով: Բայց ինչո՞ւ հանրական

ԱՆ ԳՐ,

գիծ մը զանոնք չի միացներ եւ արդիւնքին

իրականութիւնը չի խանդավառեր մեզ
այսօր: Անշուշտ այդ վէրքին ցաւը ուժգին
կը կոտտայ մեր հոգիէն ներս, եւ շատ մը
գեղեցիկ ծիլեր ցամքեցուցած է իրենց ար-
մատէն : Երբ այսպիսի պարագաներու մէջ
մտքէն գալիք առաջնորդութ-ւնն կը կա-
սի՝ գէթ սիրտը մնայ պարիսպներուն վը-
րայ: Սիրտը որ սիրոյ մէջ ամէ՛ն ինչ է:

Ըսինք վերը թէ մեր պայքարին աւ
ռանցքները երկու են. յոյսը եւ սէրը: Եթէ
յոյսը գեղեցիկ ակնկալութ-իւնն է, ան-

խորտակելի թեւերը երազին, սէրը ոգեւու
րիչ ոյժն է, լծորդը սրտերու: Սէր ան-

խըտիր բոլոր անոնց հանդէպ՝ որ կը
պատկանին մեր ցեղային նոյնութեան կամ
հասարակութեան: Ու սէր՝ որ կը դառնայ
մանաւանդ Հայ Մշակոյթ-ին շուրջ : Եթէ
համոզուած ենք որ հայ ոգին անով կը
սնանի ու կապրի, հարկ է կեդրոնանալ՝

զայն աւելի եւս արմատացնելու մեր մեծ
ու փոքր գաղութ-ներուն մէջ : Եկեղեցի,

դպրոց, մամուլ՝ ահաւասիկ ինչ որ պի-
տի կարենան զայն խորագոյն կերպով ներ-

գործիչ ոյժ մը դարձնել: Ազգային մը-
շակոյթը այդ ճամբով պիտի դառնայ
հասկնալի, ճաշակելի եւ սիրելի: Այսօր

քրիստոնէական դրօշին տակ ապաստան

գտած հայութեան համար միակ փրկարար

զէնքը ազգային լեզուն է՛ անժխտելիօրէն,
կամ լայն ձեւով մը՝ Մշակոյթը: Ատով

մարդկային ընդհանրութենէն պիտի զա-
նազանուինք որպէս զաւակները ազնուա-
կան ազգի մը որ յանուն կրօնքի եւ գա-
ղափարի ազատութեան պայքարած է եւ
իր բաժինը բերած քաղաքակրթական մար-
զերու մէջ : <<Վարդանանց>> դիւցազներգու-
թիւնը պէտք է կրկնուի այսօր մշակութաւ

յին ուղղութեամբ, քանի որ փոխուած են
պարագաները: Այդ համոզումով Վերա-
ծնունդի անմահ Հիմնադիրը, իր պատկա-
ռելի յաջորդները՝ հայ ժողովուրդին մէջ
ներմուծել ջանացին ազգային գիտակցու-
թ-իւն, փարում աւանդական մտաւոր գեւ
ղեցկութ-ււններուն, լեզուին, ստրկու=
թեան եւ ուծացումի ահաւոր վտանգներէն
փրկելու համար զայն: Եթէ այսօր հայու_
թ-իւնը կապուած է լեզուին, իր մշակոյ-
թիին, այդ բանը չե՞նք պարտիր միթէ գը-
րատուններու փոշիներէն լոյս աշխարհ
կռչող այն Մեծ Մտքին, որ համակ Սէր
էր...նաեւ հանդէպ իր ազգի ժողովուրդին :
Աշխարհաբարի եւ գրաբարի առաջին քե_
բականութիւնները տուող, Հայկազեան
Բառարան մը կերտող Մխիթարն է որ
հասկցած էր, իր դարուն պայմանները,
ուղղած էր աչքերը դէպի ճշմարիտ լոյսին
բարձունքները:

Ազգային լեզուի ու մշակոյթ-ի պահ-
պանման ձկտելու է այսօր մեր մէջ ամէն
անհատ, եթէ կուզենք ապահովցնել գու

յութ-իւննիս օտարին ծոցը: Անհատը ազգն
է, եւ ազգը՝ անհատներու միութ-իւնը:
Երբ անհատը կը պայքարի օտարացման
դէմ իր շրջանակին մէջ, իր անձուկ սահ-
մաններուն մէջ, ապահով է նաեւ ամբող
ջութեան փրկութ-իւնը, եւ անոր հակա_
ռակէն՝ երբ կը մտնէ անհատներու մէջ

յուսալքում եւ անտեսում մայրենի լեզուն
անաղարտ պահելու ճիգերուն, կը մտնէ
անհոգութ-իւն կազմելու ընտանեկան բոյւ
ներ հայկական գոյնով եւ նկարագրով,
ո՜հ այն ատեն վտանգուած կարելի է հա_

մարիլ ընդհանուրին գոյութ-իւնը, շահը,
փրկութ-իւնը: Այս իմաստով ահա անհատը
ազգն է, որովհետեւ կերաշխաւորէ հա_
սարակաց բարիքը, կերաշխաւորէ թափ-
ուած ջանքերուն արգասաւորումը եւ կա-
տարեալ ու ամբողջական հունձքը: Մեզի
պէս ցրուած եւ փոքր ազգի մը համար
անհատներու կատարելիք դերը կառնէ

արդարեւ խոշոր համեմատութիւններ, նը-
շանակելի իրականութ-իւն եւ արժէք: Մէն
մի հայ անհատականութիւն երբ իր շրջաւ
նակին մէջ կը կատարէ կրթական, հասա_
րակային դեր, կամ կը սատարէ իր նիւ-
թական միջոցներով դպրոցի եւ մամուլի
զարգացման, եւ կամ իր համոզումները
բանաձեւած ատեն կը զգուշանայ վիրա-
ւորելէ ազգային զգացումը, կը համարինք
թէ ան լրիւ գոհացուցած կ՛ըլլայ իր խիղ-
ճը եւ նպաստած՝ իր ազգին գոյութեան
պայքարին:

<<Նահապետը>> հայ պարբերաթերթերու՝
այս իղձով կը շնորհաւորէ իր ընթերցող-
ները, կը շնորհաւորէ իր բոլոր համակիր-
ները եւ կը մաղթէ երջանիկ ամանոր մը:

Հ. Մ. ՃԱՆԱՇԵԱՆ

